
Inurepunan i dekalr

kani kanta i dekalr nu kapalisiyanan tu kinavangavangan, mau nu
pulaludus ta Ira kana ’ami, nu mangayangayaw ta kana pungaway na wari
mu, na vangesaran adikaadi pakadalram patakesi diya kana maralrakan na
valalisen di na cakuvakuvan kananta ‘“ inurepunan i dekalr ” data
kakuwayanan.

pasalaw da ma’idangan venavati data kakuwayanan di parengay diya
kana maradawan kanantu inlrangan.

nu mararengay kananta repunan i dekalr na dawdawan mu,
na vangesaran mu pupana da valray na “ pinarepunan data inurepun i
dekalr ” pana’u.

kemani tuy pinarepunan a, kemay kana “ ayawan di na rahan ”, mau Ira
na “ temararamaw di na dawdawan ”, di nanta “ cusi di na tinudawdawan’
diya, ulra diya na “ tainainayan di na vulavulayan ”.

na ma’inay 1 palakuwan, tu pinarepunan mu, mau na musavasavak, di
na inavangulr na uniyan Ira tu turuma’an na ma’inay. di na vangangesaran

na adidiya mituruma’an na vangesaran. na valalisen kema ta kana temakesi

Ira i kuwocong., na cakuvakuvan kema ta kana maralraralrak Ira na
ma’inayan.

man maruwa diya kadu ini na kakuwayanan na * inurepunan 1 dekalr”
kakuwa ta mu, mau na kemay awac diya, nanta lra pinicungulran
piniangeran kana “ saruma’enan ta ”” kema.

semalra nu kapalalisiyan diya i dekalr na Pinuyumayan diya mu,
marepulrapulrang, murairaip palru kana mudaway tu kinakarunan, semalra
mawmau ini na “ inurepunan i dekalr ” adi diya mureput tuy
cungucungulran kanta na pinuyumayan!

na “ inurepunan 1 dekalr” tuy kinapadangal seme’er kana panadaman
mu, mau na kairayan, kakaudan kana ma’idangan, adi ta karuwa adi miturus
datu ngai na ma’idangan, melri nu kalalupan na kinuretan da kakuwayanan,
ta kalramanaw, ta kairayaw, ta iturusay na ma’idangan, kema na
kakuwayanan, na mukinger diya, ulra tu ka’inavayan di karuwa kipanadam
da peniya kanantu kinasayhu diya na ma’idangan kema. mau ini na

“ inurepunan 1 dekalr > tu kedang na pulrepus kanta.

